
Inatsisartut Suleriaasianni § 33 naapertorlugu aalajangiiffigisassatut siunnersuut imaattoq
matumuuna sagqummiupparput:

Namminersornerullutik Ogartussat kommunillu inissiaataannik attartortittakkanik inissiatut
imaluunniit illutut nammineq pigisatut tigusisarneq pillugu Inatsisartut peqqussutaata nr. 12,
19. november 2007-imeersup kingusinnerpaamik UPA 2013-imi allanngortinneqarnissaanik,
Naalakkersuisut peqquneqarnissaanik aaliangiiffigisassatut siunnersuut. Taamaaliornikkut
inissiap attartukkap pisiarissallugu kissaatiginegartup akia niuernermi akigititaasut
tunngaviginagit, taamaallaat teknikikkut aningaasatigullu inissiap akia naapertorlugu
aalajangersarneqgartalersillugu.

(Inatsisartunut ilaasortat Malik Berthelsen, Kim Kielsen, Siumut)

Tunngavilersuut:

Qulequttami pinegartup allannguutissatut siunnersuuterput tassaavoq, inissiap attartortittakkap,
inissiatut imaluunniit nammineq pigisatut tiguneqgartussatut kissaatiginegartup tuninegarnerani
akiusog niuernermi naligititaasut naapertorunnaarlugit teknikkikkullu pitsaassusaa naapertorlugu
akilersinnegatalertussanngorlugit allanngortinnegarnissaa.

Nammineq pigisamik angerlarsimaffimmik pisineq tassaavoq siunissamut aningaasaliineq
pitsaasoq. Politikkikkullumi gangali kissaataavoq innuttaasut pisinnaasut sapinngisamik
amerlanerpaat namminneerlutik pigisaminnik angerlarsimaffeqalernissaat. Tamatumalu angunissaa
2007-imi Peqqussummik allannguinerup inornarnerulersippaa.

Allannguinerummi kingunerivaa pisortat inissiaataasa ukiorpassuit matuma siorna sananegartut
attartortunut tuniniarnegassagunik, pingaartumik Nuummi, Sisimiuni, lulissani Qagortumilu
inissiat pitsaassusaat gaangerujussuarlugit akilersinneqartalernerat. Assersuutigiinnarlugu Nuummi
niuernikkut akiusoq naapertorlugu Radiop gaqgaani inissiaq 1970-ikkunni sanaaq 2.4 mio.kr.-inik
akeqartillugu attartortunut negeroorutigineqgartarput. Taamak annertutigisumik inissiamut
nutaanngitsumut akiliineq aningaasaliinertut pitsaasutut ogaatigineqgarsinnaanngilag.

Erseqqgissaatigissavarput una siunnersuut illogarfinni anginermi taamaallaat iluaqutigineqgartussatut

siunnersuutaanngimmat. Tassami illogarfiit mikinerusut isorliunerusullu egqgarsaatigalugit
Inatsisartut pegqussutaatigut ugguunakkut allanngortinnegarnikuuvoq, Inatsisartut Peqqussutaannut
nr.6-imut,  15.april  2003-imeersumut, 88-mi, imm. 5-itut ima allassimalerluni:

"Imm. 5. Naalakkersuisut aalajangersinnaavaat inissiaq akimik imm. 2-mi taanegartumit
allaasumik appasinnerusumillu akilerlugu tunineqgarsinnaasoq niuernermi pissutsit tamanna
pissutissagartippassuk."

Pisortat Politikerillu Peqqussummik “atornerluisutut” nalilernegannginnissaat pissutigiinnarlugu,
inissiat taamak pisogaatigisut aserfallassimatigisullu teknikkikkut pitsaassusaat

gaangerujussuarlugit tuniniarnegartarnerini attartortut pilliutiginegarnerat
naapertuilluarnerunngitsutut ogaatigisariagarpoq, piaartumillu allanngortittariagarluni.

Peqqussutip allanngortinnegarnissaanut ilanngullugu atornerlunnegarsinnaanera
pinngitsoortinniarlugu  sukaterinissag  ilanngullugu  pinngitsoornagu  suliarinegarnissaa
piumasaraarput.  Assersuutigalugu attartortumiit piginnittunngornermi ukiuni aaliangersimasuni
iluanaarniutigalugu tunininegarsinnaassanngitsoq Peqqussutikkut piumasagaataasariagarpog.

Innuttaasut pisinnaasut namminneerlutik inissiamik pigisagalernissaat politikkikkut kissaataasarmat
tamannalu  ugguuna  siunnersuutikkut  ganillattornegarsinnaammat  tapersernegarnissaanut
isumalluarpugut.

Allaffissornikkut kingunegaatit

Peqqussummi 88 11, 12 aamma 13-ip suliareqgittariagarneri pissutigalugit siunnersuut
allaffissornikkut ~ kingunegaategassaaq. Inatsisegarnermik suliassat isumaginegarnissaannut
allaffissornikkut isumalluutinik atuisogartussaanera pissutigalugu siunnersuut Namminersorlutik
Ogartussanut  allaffissornikkut — aningaasartuuteqarnermik nassatagassaag. Suliap AC-mik
suliagartumik ukiup affaani 250.000 kr-it missaannik nalegartumik suliarinegarneranik
naleqassasoq ataatsimut isigalugu nalilersuutaavog. Nutsernegarneranut il.il. aningaasartuutit
aningaasartuummut ilanngullugit missingiunnegarput. Aningaasartuutit taakku aningaasartuutit
tamarmiusut iluanni tulleriiaarinikkut pissarsiarinegartariagarput. Tamatumalu Kinguneranik suliat
allat tunulliutinnegartariagarput.

Namminersorlutik Ogartussanut aningaasatigut kingunegaatit

Siunnersuut Namminersorlutik Ogartussanut aningaasatigut kingunegaateqassaaq, taakkulu 2012-
imi Inatsiartut aningaasanut inatsisaanni Namminersortuik Ogartussat inissianik pigisaannik
tunisinikkut Namminersorlutik Ogartussat 2013-imut 11 mio kr-inik isertitagarnissamik konto
72.06.51-imi missingiuisimaneratigut takunegarsinnaapput. Siunnersuutip akuerissutiginegarnerata
missingiutip taassuma appartinnegarnera kingunerissavaa. Aningaasallu pissarsiarineqanngitsoortut
sulianik allanik kinguartitsinikkut aningaasalerneqartariagassaaq, taamaaliornikkut Nunatta Karsiata
aningaasartuutai amerlinegagqunagit. Illuatungaatigulli attartortut najukkaminnik nammineq
pigisatut  tigusinerat naapertorlugu pisortat  aserfallatsaaliinermut  aningaasrtuutai
annikilliartornissaat naatsorsuutiginegarpodg.

Innuttaaasunut namminersorlutillu inuussutissarsiortunut kinguneqgaatit

Siunnersuut  namminersorlutik  inuussutissarsiortunut  kingunegaategassangatinneganngilag.
Siunnersuut  innuttaasunut  attartukkani  najugagartunut, attartukkaminnillu  tigusissallutik
kissaateqartunut kingunegaategassaaq. Innuttaasut ilai siunnersuut agqutigalugu inip attartukkamik
tigunegarneranut  aningaasatigut  iluaquserneqassapput,  taamaakkaluartorli ~ najugarisat
nutaanngeqisut ullutsinnut nalegquttumik nutarterissagunik annertuumik aningaasartuutegarnissaat
naatsorsuutigineqartariagarpog. Innuttaasullu ilai taamak annertutigisumik siunnersuutip
piviusunngortinneratigut iluagusernegassanngillat.

